
detyrimet pozitive té shtetit pér té mbrojtur té drejtén e jetés dhe té pronés né
raste té fatkeqésive mjedisore

I. Faktet kryesore

1. Gjashté kérkuesit jané shtetas rusé qé kané lindur ndérmjet viteve 1953 dhe 1961. Ata jetojné
né qytetin e Tyrnauz, i vendosur né rrethin malor té Republikés sé Kabardino-Balkariya né
Rusi. Rréshgqitje dheu jané regjistruar né zoné ¢do vit gé nga viti 1937, sidomos né veré.

2. ME 18 korrik té vitit 2000 njé rréshqitje dheu, balte dhe mbetjesh goditi qytetin e Tyrnauz dhe
pérmbyti njé pjesé té€ zonés sé banuar. Sipas kérkuesve nuk kishte asnjé paralajmérim paraprak
dhe ata té gjithé mezi arritén té shpétonin nga rréshqitjet e dheut. Njé nga kérkuesit, Fatima
Atmurzayeva, dhe vajza e saj, ndérsa po pérpigeshin té shpétonin, u pérfshiné nga balta dhe
mbeturinat duke u plagosur dhe pésuar démtime dhe djegie né trup. Pasi nisén rréshqitjet e
dheut, u dha alarmi népérmjet altoparlantéve né qytet, por kérkuesit pretenduan se nuk kishte
forca shpétimi apo ekipe té tjera emergjence né vendin e fatkeqésisé. Né méngjesin e 19 korrikut
2000 niveli i baltés ra dhe, pérderisa nuk kishte pengesa, barriera, njoftime ose polici apo ekipe
emergjence qé t'i ndalonin, disa banoré, ndérmjet tyre edhe kérkuesja Khalimat Budayeva dhe
familja e saj, u kthyen né shtépité e tyre. Ata nuk ishin né dijeni t€ ndonjé urdhri pér evakuim.
Po até dité, mé voné, njé rréshqitje e dyté dhe mé e fugishme dheu dhe balte goditi qytetin.

3. Ms Budayeva dhe djali i saj i madh arritén té shpétonin. Djali i saj mé i vogél u shpétua, por
pésoi déme té rénda cerebrale dhe né kurriz. Bashkéshorti i saj, Vladimir Budayev, gé kishin
mbetur prapa pér té€ ndihmuar prindérit e kérkueses, u vra kur pallati né té cilén ai dhe familja e
tij jetuan, u shemb. Qyteti mé pas u godit nga njé séré rréshqitjesh pér njé periudhé qé zgjati
deri mé 25 korrik 2000. Teté persona u deklaruan zyrtarisht té vdekur, por kérkuesit
pretendonin se kishin humbur edhe 19 té tjeré. Té gjithé kérkuesit pretenduan se shtépité dhe
pasurité e tyre ishin shkatérruar dhe se kushtet e tyre té jetesés dhe té shéndetit ishin
pérkeqésuar nga kjo fatkeqgeési.

4. Sipas Qeverisé, forca e jashtézakonshme e rréshqitjeve nuk mund té ishte parashikuar ose
ndaluar. Pas valés sé paré té baltés mé 18 korrik 2000, autoritetet urdhéruan njé evakuim
emergjent té€ qytetit Tyrnauz. Policia dhe zyrtarét lokalé lajméruan né shtépité e banoréve dhe
automjetet policore té pajisura me altoparlanté silleshin népér qytet, duke u béré thirrje
banoréve té evakuohen. Ata banoré qé u kthyen né shtépité e tyre e béné kété duke shkelur
urdhrat e evakuimit. Qeveria pretendoi se ishin marré té gjitha masat e nevojshme pér té
shpétuar viktimat, pér té strehuar banorét né vende té tjera dhe pér tu dhéné atyre ndihma
emergjente jetese.



5. Mé 3 gusht 2000 Prokuroria e Qarkut Elbrus vendosi té fillojé njé hetim penal né lidhje me
kéto ngjarje dhe mbi vdekjen e z Budayev-sé, e cila ishte konsideruar aksidentale.

6. Pas njé vendimi né 12 gushtit 2000 té Qeverisé sé Republikés sé¢ Kabardino-Balkariya, té
gjithé kérkuesve iu ofrua strehim falas dhe njé mbéshtetje financiare emergjent prej 13,200 rubla
(rreth 530 euro né até kohé). Kérkuesit béné njé padi civile pér kompensim. Pretendimet e tyre u
hodhén poshté me arsyetimin se autoritetet kishin marré té gjitha masat e arsyeshme pér zbutur
rrezikun e njé rréshqitje dheu. Kérkuesit nuk u pajtuan me kéto pérfundime. Ata akuzuan
autoritetet pér tre mangési té médha né funksionimin e sistemit pér mbrojtjen ndaj fatkegésive
natyrore né Tyrnauz: sé pari, ata pohuan se autoritetet nuk arritén té ngrené njé infrastrukturé
pér mbrojtjen nga rréshqitjet e dheut, sidomos té riparonin njé digé qé mbante baltén e cila ishte
démtuar né vitin 1999; sé dyti, ata u ankuan pér mungesén e njé paralajmérimi publik; dhe sé
fundi ata u ankuan se nuk ishte béré asnjé hetim pér té vlerésuar efektivitetin e sjelljes sé
autoriteteve para dhe gjaté rréshqitjeve té dheut. Né mbéshtetje té kétyre pretendimeve,
kérkuesit ofruan disa artikuj gazetash, deklarata déshmitarésh dhe letra e dokumente zyrtare, té
cilat vértetonin se asnjé fond nuk ishte parashikuar né buxhetin e qarkut pér riparimin e
kérkuar pas rréshqitjeve t€ dheut mé 1999 dhe se autoritetet kishin marré njé numér té
paralajmérimesh mbi rrezikun e afért té njé katastrofe nga Instituti Mountain, njé agjenci
shtetérore pérgjegjése pér monitorimin e rrezigeve natyrore né zonat malore. Né paralajmérimet
e tij, Instituti kishte rekomanduar qé diga e démtuar té riparohej dhe gé té ngriheshin pika
vrojtimi pér té lehtésuar evakuimin e popullatés né rast té njé rréshqitje dheu.

7. Duke u bazuar né nenet 2, 8, 13 dhe nenit 1 té Protokollit nr.1, kérkuesit pretendonin se, si
rezultat i déshtimit té autoriteteve ruse pér té zbutur pasojat e rréshqitjeve té dheut nga 18 deri
né 25 korrik té vitit 2000, autoritetet kishin véné jetén e kérkuesve né rrezik dhe ishin pérgjegijés
pér vdekjen e Z. Budayev dhe pér shkatérrimin e shtépive té tyre. Ata gjithashtu u ankuan sipas
nenit 2 se autoritetet nuk arritén té kryejné njé hetim efektiv né lidhje me kété fatkeqési.

II. Vendimi i Gjykatés

A. Né lidhje me nenin 2

i. Pér sa i pérket mirémbajtjes joadekuate té infrastrukturés sé mbrojtjes nga rréshqitjet e dheut dhe
déshtimit pér té ngritur njé sistem paralajmérimi

8. Gjykata vuri né dukje se né vitin 1999 autoritetet kishin marré njé numér té paralajmérimesh
té cilat duhet t'i kishin béré ata té vetédijshém pér rritjen e rrezigeve té njé rréshqitje dheu né
shkallé té gjeré. Né rrethana té tilla, autoritetet duhet té kishin marré masa praktike thelbésore
pér té garantuar siguriné e popullatés lokale, té tilla si paralajmérimi i publikut dhe duke marré
hapa parapraké pér njé evakuim emergjence.

Megjithaté, kérkuesit vazhdimisht pretenduan dhe Qeveria konfirmoi se banorét nuk kishin
marré asnjé paralajmérim deri kur rréshqitja e dheut kishte ndodhur faktikisht né qytet mé 18
korrik 2000. Pér mé tepér, pavarésisht kérkesave té vazhdueshme nga ana e Institute Mauntain,
pikat e pérkohshme té vrojtimit né male nuk ishin ngritur, duke e béré té véshtiré pér autoritetet



gé té vlerésonin kohén, forcén apo kohézgjatjen e rréshgqitjeve té dheut. Sé fundi, qeveria nuk
dha asnjé informacion né lidhje me zgjidhje té tjera qé kishte parashikuar pér té garantuar
siguriné e popullatés lokale, si pér shembull njé kuadér ligjor dhe administrativ, politika té
planifikimit urban apo masa specifike té sigurisé. Parashtresat e saj i referoheshin vetém digés
sé mbrojtjes nga rréshqitjet e dheut dhe kolektorit, i cili, si¢ ishte provuar ndérkaq, nuk ishte
mirémbajtur né ményré adekuate. Prandaj, autoritetet ruse kishin déshtuar né detyrén e tyre
pér té krijuar njé kuadér ligjor dhe administrativ me ané té té cilit t€ siguronin njé mbrojtje
parandaluese efektive ndaj njé kércénimi té té drejtés pér jetén, né shkelje té nenit 2.

ii. Lidhur me reagimin gjyqésor ndaj katastrofés

9. Brenda njé jave nga katastrofa prokuroria kishte vendosur té fillonte njé hetim penal mbi
rrethanat e vdekjes sé Vladimir Budayev. Hetimi ishte kufizuar né shkaqet direkte té vdekjes sé
tij dhe nuk e kishte shqyrtuar ¢éshtjet e respektimit té masave té sigurisé apo pérgjegjésiné e
autoriteteve. Pretendimet e kérkuesve pér démshpérblim ishin hedhur poshté nga gjykatat ruse
sepse nuk kishin arritur t€ provonin, sipas tyre, se né ¢faré mase neglizhenca e autoriteteve
kishte shkaktuar déme pértej atyre qé ishin pashmangshme né njé fatkeqési natyrore.

10. Prandaj, Gjykata arriti né pérfundimin se ¢éshtja e pérgjegjésisé sé Rusisé pér aksidentin né
Tyrnauz nuk ishte hetuar apo shqyrtuar asnjéheré si e tillé nga ndonjé autoritet gjyqésor ose
administrativ, né shkelje té nenit 2.

B. Né lidhje me nenin 1 té protokollit nr.1

11. Palét rané dakord se ishte e paqarté se deri né c¢faré mase mirémbajtja e duhur e
infrastrukturés sé mbrojtjes, ose sistemet e duhura paralajméruese, mund té kishin zbutur
forcén e jashtézakonshme té rréshqitjeve té dheut né rastin konkret. Démi i shkaktuar nga
rréshqitjet nuk mund t'i atribuohej pa médyshje neglizhencés sé autoriteteve. Pér mé tepér,
detyrimi i njé shteti pér t€ mbrojtur pronén private nuk mund té shihet si sinonim me njé
detyrim pér té kompensuar vlerén e ploté té tregut, té njé prone té shkatérruar pér shkaqe
natyrore.

12. Mbi kété bazé, Gjykata arriti né pérfundimin se kompensimi pér géllime strehimi dhe
kompensimi pér orendité shtépiake pér té cilat kérkuesit kishin té drejté nuk kishte qgené
haptazi né disproporcion me shtépité qé kishin humbur. Prandaj, Gjykata arriti né pérfundimin
se nuk ka pasur arsye asnjé shkelje t€ nenit 1 té protokollit nr.1.

C. Né lidhje me nenin 13
13. Gjykata konstatoi se, nuk ka ¢éshtje mé vete qé ngrihen né bazé té nenit 13.

D. Né lidhje me nenin 8
14. Gjykata vlerésoi se, nuk ishte e nevojshme qé ankesat e kérkuesve té shqyrtoheshin edhe

sipas nenit 8.

E. Né lidhje me nenin 41



15. Gjykata iu akordoi kérkuesve pér démin jopasuror 30 000 euro pér Khalimat Budayeva, 15
000 euro pér Fatima Atmurzayeva dhe 10 000 euro pér secilin nga kérkuesit e tjeré.



